
                                                Бо ќарори Њукумати Љумњурии Тољикистон 
                                                   аз 29 апрели соли 2015 №256 тасдиќ шудааст 

  
НИЗОМНОМАИ 

НАМУНАВИИ МУАССИСАИ ТАЪЛИМИИ ТОМАКТАБЇ  
ДАР ЉУМЊУРИИ ТОЉИКИСТОН 

 
1. Муќаррароти умумї 
1. Низомномаи намунавии муассисаи таълимии томактабї (минбаъд 

Низомнома) фаъолияти муассисањои томактабї, Маркази инкишофи кўдаконро 
новобаста аз шакли ташкилию њуќуќї ба танзим медарорад. 

2.Муассисањои таълимии томактабї фаъолияти худро мутобиќи 
Конститутсияи (Сарќонуни) Љумњурии Тољикистон, Ќонуни Љумњурии Тољикистон 
«Дар бораи маориф», Ќонуни Љумњурии Тољикистон «Дар бораи таълиму тарбияи 
томактабї», Ќонуни Љумњурии Тољикистон «Дар бораи масъулияти падару модар 
дар таълиму тарбияи фарзанд», Консепсияи миллии маълумот дар  Љумњурии 
Тољикистон, Консепсияи миллии тарбия дар Љумњурии Тољикистон, Низомномаи 
мазкур, Оинномаи муассисаи таълимї ва дигар санадњои меъёрии њуќуќї ба роњ 
мемонад. 

3. Дар Љумњурии Тољикистон бо маќсади расонидани ёрї ба оилањо, муњайё 
намудани шароити мусоиди тарбия ва таълими кўдакони синни томактабї бо 
назардошти майлу хоњиш ва ниёзи падару модар (шахсони онњоро ивазкунанда) 
ширхоргоњу кўдакистонњо, хонањои кўдакон (барои кўдакони ятиму бепарастор) ва 
дигар муассисањои томактабии кўтоњмуддат, рўзона, шабонарўзї, оилавї, Маркази 
инкишофи кўдак ва муассисањои ба инњо баробари давлатию ѓайридавлатї ташкил 
карда мешаванд. 

4.Низомномаи мазкур вазифаву уњдадорињо, њуќуќ ва вазифањои сохтори 
муассисаи таълимии томактабї, хусусияти ташкили љараёни таълим, талабот ба 
идораи муассисаи таълимии томактабиро муќаррар менамояд.  

5.Падару модар (шахсони онњоро ивазкунанда) њуќуќ доранд, ки намуди 
муассисаи таълимии томактабї ва забони таълимро интихоб намоянд. 
 

2. Маќсад ва вазифаи муассисаи таълимии томактабї 
6.Маќсади асосии фаъолияти муассисаи таълимии томактабї иборат аст аз: 
- таъмини инкишофи њаматарафаи шахсияти кўдак дар синну соли барваќтї ва 

томактабї бо назардошти имкониятњои синнусолї ва инфиродї, ќобилият ва 
талабот, ташаккул додани меъёрњои ахлоќї ва мусоидат намудан барои ба даст 
овардани таљрибаи иљтимоии кўдак;   

- татбиќи барномањои таълиму тарбияи томактабї; 
- фароњам овардани шароит барои тарбия, таълим ва инкишофи кўдакони 

синну соли барваќтї ва томактабї ва иљтимоикунонии онњо;  
-фароњам овардани шароит барои ташаккули њисси ватанпарастї ва 

худшиносии миллї, эњтиром ба арзишњои умумибашарї; 
-фароњам овардани шароит барои инкишофи љисмонї ва тарзи њаёти солим; 
-таъмини дастгирии иљтимоию педагогии тарбиягирандагон ва расонидани 

кумаки  равонї ба онњо; 
- муњайё сохтани шароит барои таъмини сифати хизматрасонии 

пешнињодшудаи таълимию тарбиявї, аз љумла хизматрасонии пулакї. 
- бароњмонии ислоњи зарурии норасоињо дар инкишофи љисмонї ва равонии 

тарбиягирандагон;  
- расонидани кумаки машваратї ва методї ба падару модар (шахсони онњоро 

ивазкунанда) оид ба масъалаи тарбия, таълим, инкишоф ва нигоњдошти саломатии 
кўдак;  

-таъмини имконияти бомуваффаќият гузаштан ба зинаи дигари тањсилот. 



 
3.Њуќуќ ва уњдадорињои муассисаи таълимии  томактабї 
7. Муассисаи  таълимии томактабї њуќуќ дорад:  
- фаъолияти таълимию тарбиявиро амалї намояд; 
- сохтор ва љадвали воњидњои кори муассисаи тањсилоти томактабиро тартиб 

дињад; 
- дар фаъолияти озмоишї ва инноватсионї мутобиќи тартиби 

муќаррарнамудаи  ќонунгузории Љумњурии Тољикистон  иштирок намояд; 
- њамкории байналмилалиро дар соњаи тањсилоти томактабї мутобиќи 

тартиби муќаррарнамудаи  ќонунгузории Љумњурии Тољикистон амалї намояд; 
- фаъолияти дигареро, ки ќонунгузории Љумњурии Тољикистон манъ 

накардааст ва Оиннома  пешбинї намудааст, амалї намояд. 
 
4. Муассисаи таълимии  томактабї уњдадор аст: 
-љараёни таълимро мутобиќи талаботи стандартњои тањсилоти томактабї, 

санадњои таълимию барномавии тањсилоти томактабї ва Низомномаи мазкур амалї 
намояд; 

-сифати таълиму тарбияи томактабиро таъмин намояд; 
-шароити бехатарро њангоми ташкили љараёни таълим фароњам оварад; 
-тањия ва ќабули ќоидањои дохилии муассисаи таълимии томактабиро таъмин 

намояд; 
-шароити заруриро барои ташкили хўрок ва расонидани ёрии тиббї ба 

тарбиягирандагон муњайё созад; 
- падару  модари (шахсони онњоро ивазкунанда) тарбиягирандагонро њангоми 

ќабули кўдак ба муассисаи таълимии томактабї бо Оинномаи муассиса ва дар сурати 
талаби онњо бо барномањои таълимї шинос намояд; 

-ба маќомоти ваколатдори давлатї дар гузаронидани санљиш  барои таъмини 
сифати  таълиму тарбияи томактабї мусоидат намояд; 

-дигар уњдадорињоеро, ки ќонунгузории Љумњурии Тољикистон муќаррар 
намудааст, иљро намояд. 
 

5.Тартиби таъсис, азнавташкилдињї ва барњамдињии 
    муассисаи таълимии томактабї 
9.Таъсис, азнавташкилдињї ва барњамдињии муассисаи таълимии томактабї бо 

тартиби муќаррарнамудаи ќонунгузории Љумњурии Тољикистон амалї карда 
мешавад. 

10. Барои фаъолияти муассисаи таълимии томактабї дар асоси ќонунгузории 
Љумњурии Тољикистон “Иљозатнома” дода мешавад. 

11. Муассисаи таълимии томактабї шахси њуќуќї буда, дорои муњр бо тасвири 
нишони давлатии Љумњурии Тољикистон, штамп ва лавња бо забони давлатї 
мебошад. 

12. Муассиса дар асоси Оиннома амал мекунад, ки онро маќоми ваколатдор 
дар соњаи маориф, маќомоти мањаллии идоракунии маориф тасдиќ менамояд. 

13. Муносибати тарафайни муассисаи томактабї ва падару модари (шахсони 
онњоро ивазкунанда) њар як кўдак бо шартнома, ки дар он њуќуќ ва уњдадорињои 
дутарафаи дар раванди таълим, тарбия ва нигоњубин ба вуљуд омада дарљ мегарданд, 
ба танзим дароварда мешаванд.                

14. Муассисаи томактабї дар биное, ки ба талаботи санитарї-гигиенї, 
зиддиэпидемї ва ќоидањои зиддисўхтор љавоб дода метавонад, таъсис дода мешавад. 

15. Муассисаи томактабї њуќуќ дорад, ки маблаѓњои пулї аз љумла бино, 
таљњизот, воситањои наќлиёт ва ѓайраро аз фондњои хайрия ва љамъиятї, маќомоти 
мањаллии њокимияти давлатї, ташкилоту муассисањо, ташкилотњои љамъиятї, 
шањрвандон ва сарпарастон ба таври ройгон ќабул намояд. 



16. Тартиби кори муассисаи томактабї бо пешнињоди маќомоти мањаллии 
идоракунии маориф бо ќарори маќомоти иљроияи мањаллии њокимияти давлатї, 
муассисаю ташкилоте, ки кўдакистон тобеи он мебошад, муќаррар карда мешавад. 
Бо назардошти хоњиши падару модар (шахсони онњоро ивазкунанда) дар муассиса 
пагоњї ва бегоњї, њамчунин дар рўзњои шанбе ташкили гурўњњои навбатдор иљозат 
дода мешавад: 

-оѓози кори кормандони кўдакистон аз соати 06:30; 
-ќабули кўдакон аз соати 7:00;  
-анљоми кори кўдакистон соати 17: 00  
17. Бо назардошти эњтиёљоти падару модароне, (шахсони онњоро ивазкунанда) 

ки дар сохтори давлатї кор мекунанд, ташкил намудани гурўњњои навбатдор аз соати 
17.00 то соати 18.00 иљозат дода мешавад. 

18. Дар муассисаи таълимии томактабї ба ѓайр аз барномањои тасдиќгардида 
бо аризаи падару модар (шахсони онњоро ивазкунанда) дар асоси њисоби хољагї ва 
шартнома гурўњњои кўдакони лаёќатманд, гурўњњои кўтоњмуддат, варзишию 
тандурустї, тарбияи мусиќї, эстетикї ва бадеї, гурўњњо барои тарбия ва таълими 
кўдакони аз љињати аќлї ва љисмонї инкишофнаёфта таъсис дода мешаванд. 

19. Муассиса эњтиёљоти худро ба захираи моддї ва маводи хўрока 
мустаќилона муайян намуда, онро ба таври марказонидашуда ва ё тариќи шартнома 
дастрас карда метавонад. 

20. Маќомоти мањаллии њокимияти давлатї муассисаи томактабиеро, ки дар 
мањаллашон фаъолият доранд, ба таври марказонидашуда аз њисоби  буљети мањаллї 
ва даромадњои худ бо захирањои моддї ва маводи хўрока таъмин менамояд. 

21. Масрафи маблаѓи маводи хўрока аз меъёри муайяннамудаи давлатї кам 
буда наметавонад. 

22. Хизмати тиббии кўдакон мувофиќи њуљљатњои меъёрии амалкунанда ва 
њуљљатњои меъёрии маќомоти ваколатдори давлатї дар соњаи тандурустї, ки бо 
маќомоти ваколатдори давлатї дар соњаи маориф мувофиќа карда шудааст, сурат 
мегирад. 

23.Хизматрасонии тиббї барои кўдакони њамаи намуди муассисаи давлатї  
ройгон аст. 

24.Муассиса барои амалї намудани вазифањои худ њамчун муассисаи мустаќил 
метавонад дар асоси шартнома ба иттињодияњои мухталиф дохил шавад. 

25. Дар муассисаи таълимии томактабї ташкил ва фаъолияти њизбњои сиёсї, 
њаракатњои љамъиятї-сиёсї, динї ва ташкилотњо иљозат дода намешавад. 
 

6.Ќабули кўдакон ба муассисаи таълимии томактабї 
26. Ба муассисањои таълимии томактабї чунин навъи муассисањои таълимї 

мансубият доранд: 
-ширхоргоњ - барои кўдакони то 3 - сола; 
-ширхоргоњ-кўдакистон - барои кўдакони аз 1 солаю 6 - моња то 7 -сола; 
-кўдакистон - барои кўдакони аз 3 то 7 - сола; 
-кўдакистон – мактаби ибтидої - барои кўдакони аз 3 то 10 - сола; 
-хонаи кўдакон - барои кўдакони аз 2- моња то 7 - сола; 
-мактаб-интернат (гурўњи томактабї) – барои кўдакони аз 1 то 7 - сола; 
-мактаб-интернати махсус (гурўњи томактабї) – барои кўдакони аз 6 то 7 - 

сола; 
-муассисаи таълимии дорои гурўњњои (синфњои) омодагии пешазмактабї – 

барои кўдакони аз 5 то 7 – сола; 
- Маркази инкишофи кўдак – барои кўдакони аз 4 то 7- сола; 
-кўдакистони хусусї - барои кўдакони то 7- сола; 
-кўдакистони оилавї - барои кўдакони то 7- сола; 



-кўдакистони навъи тавонбахшї – муассисаи таълимии томактабї барои 
кўдакони аз 2 то 7 – сола, ки ба табобати љисмонї ва ё инкишофи равонї, муолиља ва 
тавонбахшї эњтиёљ доранд; 

- хонаи кўдакони навъи интернат – муассисаи таълимии томактабие, ки дар он 
нигоњубин, тарбия, таълим ва мусоидати иљтимої ба кўдакони ятим ва бепарастори 
синни томактабї ва мактабї аз њисоби давлат таъмин карда мешаванд; 

-хонаи кўдакони ятиму бепапастор - муассисаи таълимии томактабии низоми 
њифзи саломатї барои њимояи тиббию иљтимоии кўдакони ятим ва бепарастор, 
кўдаконе, ки аз рўзи таваллуд нуќси љисмонї ё равонї доранд, кўдаконе, ки аз 
тарафи падару модар (шахсони онњоро ивазкунанда) рад карда шудаанд, инчунин 
кудаконе, ки падару модар (шахсони онњоро ивазкунанда) бо сабабњои гуногун 
муваќќатан онњоро тарбия карда наметавонанд ё аз њуќуќи падару модарї мањрум 
шудаанд. 

27. Муассиса кўдаконро бо роњхати маќомоти мањаллии идоракунии маориф ё 
ташкилоту муассисањое, ки муассиса тобеи онњо мебошад, ќабул мекунад. Тартиби 
баќайдгирии ариза, ба низом даровардан ва додани роњхат аз тарафи маќомоти 
мањаллии идоракунии маориф ё ташкилоту муассисањои дахлдор муайян карда 
мешавад. 

28.Ба муассиса дар навбати аввал фарзандони падару модари танњо, ки кор 
мекунанд, модароне, ки тањсил ва кор мекунанд, маљрўњони гурўњи 1 ва 2, кўдакони 
оилањои серфарзанд, кўдаконе, ки тањти васоят ва парасторї ќарор доранд, кўдаконе, 
ки падари онњо дар хизмати њарбї ё дар табобати дарозмуддат мебошанд, ќабул 
карда мешаванд.  

29. Кўдакони бо тамоюли норасої дар инкишоф дошта ба муассисањои 
(гурўњњо) томактабии љубронкунандаи навъи гуногун, ки шароити мусоид барои 
корњои ислоњкунї доранд, ќабул карда мешаванд. 

30. Ќабули кўдакон бо тамоюли норасої дар инкишоф дошта ба муассисањои 
(гурўњњо) томактабии љубронкунанда дар асоси ќарори комисияи байнисоњавии 
минтаќавии равонї-тиббї-педагогї амалї мегардад.  

31. Гузаронидани тарбиягиранда ба муассисаи дигари тањсилоти томактабї бо 
розигии падару модари (шахсони онњоро ивазкунанда) тарбиягиранда дар мавриди 
ќатъ гардидани фаъолияти муассисаи таълимии томактабї амалї карда мешавад.  

32. Гузариш аз муассисаи таълимии томактабї ба муассисаи дигари таълимии 
томактабї дар асоси аризаи падару модар (ё шахсони ивазкунанда) тарбиятгиранда 
ва бо фармони роњбари муассисаи таълимии томактабї ба расмият дароварда 
мешавад.  

33. Хориљ кардани кўдак аз муассиса дар асоси хулосаи тиббї дар бораи 
саломатии кўдак, ки ба муассисаи таълимии томактабї рафтани ўро манъ мекунад, 
њангоми бештар аз як моњ бесабаб наомадани кўдак ба муассисаи томактабї сурат 
мегирад. 

34. Падару модар (шахсони онњоро ивазкунанда) њафт рўз пеш аз хориљ 
намудани кўдак хабардор карда мешаванд. Бо сабаби таѓйирёбии љойи кори падару 
модарон хориљ кардани кўдак аз муассисаи томактабї ќатъиян манъ карда мешавад. 
Дар њолатњои гирифтани табобат дар санаторияву истироњатгоњњо, њангоми беморї ё 
рухсатии падару модар, инчунин дар фасли тобистон новобаста аз  муњлати  
рухсатии падару модар љойи кўдак дар муассиса то 75 рўз нигоњ дошта мешавад.  

35. Дар сурати ќатъ гардидани фаъолияти муассисаи таълимии томактабї 
маќомоти мањаллии идоракунии маориф ва муассис ба муассисањои таълимии 
томактабии дигар гузаронидани тарбиягирандагонро таъмин менамоянд. 

 
7.Пур кардани (комплектатсия) гурўњњои синну солии 
   муассисаи таълимии томактабї 



36. Тартиби пур кардани гурўњњои муассисаи таълимии томактабї аз љониби 
муассис дар мувофиќа бо ќонунгузории Љумњурии Тољикистон муайян ва дар 
Оиннома дарљ мегарданд. 

37. Ба муассисаи таълимии томактабї кўдакони аз синни 1 то 7 сола ќабул 
карда мешаванд. Ќабули кўдакон дар асоси хулосаи тиббї, ариза ва њуљљати 
тасдиќкунандаи шахсияти падар ё модар (шахсони онњоро ивазкунанда) ба роњ 
монда мешавад.  

38. Кўдакони имконияти саломатиашон мањдуд, кўдакони маъюб ба гурўњњои  
самти љубронкунанда доштаи муассисаи таълимии томактабї бо ризогии падару 
модар (шахсони онњоро ивазкунанда) дар асоси хулосаи тиббии равонї-тиббї-
педагогї дошта ќабул карда мешаванд.    

39. Вобаста ба даврањои синнусолї то 1 сентябр гурўњњои синнусолии зерин 
дастаљамъї мегарданд: 

-гурўњи 1-уми синни барваќтї (аз 1-сола то 1- солаю 6- моња)- 12 нафар;  
-гурўњи 2-юми синни барваќтї (аз 1- солаю 6 -моња то 2- сола) -12 нафар;  
-гурўњи якуми хурд  (аз 2 -сола то 3 -сола) -22 нафар; 
-гурўњи дуюми хурд   (аз 3- сола то 4- сола) -22 нафар; 
-гурўњи миёна  (аз 4 -сола то 5- сола)-25 нафар; 
-гурўњи калон  (аз 5 то 6 -сола)-30 нафар; 
-гурўњи омодагї ба мактаб  (аз 6 -сола то 7- сола)- 30 нафар 
40. Дар гурўњњои синну солашон гуногун (омехта) њадди охирини пур 

намудани гурўњњо чунин муќаррар гардидааст: 
ду синну сол (аз 1с.6- моња то 3- сола) – 13 кўдак; 
се синну сол (аз 3 то 7- сола) – 17 кўдак 
ду синну сол (аз 3 то 7- сола) – 20 кўдак 
Гурўњи омодагии  пешазмактабї (дар назди муассисаи томактабї, дар назди 

муассисаи тањсилоти умумї, Маркази инкишофи кўдак, кўдакистони хусусї, оилавї) 
- 25 нафар 

41. Дар муассисањои  махсусгардонидашуда њадди охирини пур намудани 
гурўњњо аз дараљаи кўдакон ва синну сол (то 3- сола ва аз 3- сола калонтар) муќаррар 
гардидааст ва чунин аст:                                                              

-кўдаконе, ки дар нутќашон лакнат, нуќсонњои вазнин доранд -   6 ва 10 нафар; 
-кўдаконе, ки тарзи талаффузи фонетикї ва фонематиашон вайрон танњо 

синну соли аз 3- сола калонтар  -12 нафар; 
-кўдакони кар - 6  нафар барои њар ду гурўњи синнусолї; 
-кўдакони камшунаво   -6 ва 8  нафар; 
- кўдакони нобино- 6  нафар барои њар ду гурўњи синнусолї; 
-кўдакони хирачашм ва олус  - 6 ва 10 нафар; 
-кўдаконе, ки дар узви такягоњию  њаракат иллат доранд -   6 ва 8 нафар; 
-кўдакони ноќисулаќл-  6 нафар; 
-кўдакони аќлан  аќибмондаи дараљаи сабук -6 ва 10 нафар; 
-кўдакони аќлан  аќибмондаи дараљаи миёна, вазнин,  танњо синну соли аз 3- 

сола калонтар  - 8 нафар; 
-кўдакони дорои касалии аутизм,  танњо синну соли аз 3- сола калонтар  - 8 

нафар; 
- кўдакони дорои имконияти љисмониашон мањдуд – 10-15 нафар 
42.Дар гурўњњои   навъи тавонбахшї њадди охирини пур намудани гурўњњо аз 

дараљаи кўдакон ва синну сол (то 3- сола ва аз 3- сола калонтар) чунин аст :                                                                
-кўдаконе, ки касалии сил доранд (гурўњи санаторї)  -10 ва 15 нафар; 
-кўдаконе, ки зуд-зуд бемор мешаванд (гурўњи санаторї)-10 ва 15 нафар; 
- барои категорияи дигари кўдакон, ки барои онњо чорабинињои тандурустии 

дастаљамъонаи махсус зарур аст – 12 ва 15 нафар кўдак 
 
 8. Фаъолияти молиявию хољагидории муассиса 



43. Манбаи маблаѓгузории тамоми фаъолияти тарбиявию таълимї, хољагиву 
молиявии муассисаро маблаѓњои буљетї ва ѓайрибуљетї, аз љумла маблаѓи худи 
муассис ва дигар сарчашмањо ташкил медињанд. 

44. Муассисаи ѓайридавлатї (хусусї) бошад, аз њисоби маблаѓњои муассис 
фаъолият мекунад. 

45. Супоридани маблаѓ аз тарафи падару модар (шахсони онњоро ивазкунанда) 
ба маќсади пардохти харољот барои нигоњубини кўдакон дар муассиса мувофиќи 
ќонунгузории Љумњурии Тољикистон сурат мегирад. 

46. Барои маблаѓгузории муассиса њамчун воњиди њисоби солона ба њисоби 
миёна як кўдак гирифта мешавад. 

47. Муассиса метавонад мутобиќи тартиби муќаррарнамудаи ќонунгузории 
амалкунандаи Љумњурии Тољикистон маблаѓњои иловагї, ки оинномааш пешбинї 
кардааст, инчунин аз њисоби эњсонкорї ва пардохтњои маќсадноки шахсони воќеию 
њуќуќї ва хориљї истифода барад. 

48. Манбаъњои иловагии маблаѓгузории муассисаи таълимии томактабї инњо 
мебошанд: 

даромад аз њисоби хизматрасонии моддї, ки дар асоси шартнома бо корхона, 
муассисаю ташкилотњои давлатї, ѓайридавлатї ва љамъиятї мувофиќи дархости 
падару модар (шахсони онњоро ивазкунанда) ба даст оварда мешавад; 

пардохтњои ихтиёрии эњсонкорї ва дигар маблаѓњое, ки аз ташкилотњои 
давлатї ва ѓайридавлатї, љамъиятї ва шахсони алоњида ворид мешаванд. 

49. Маблаѓи муассисаи давлатї мутобиќи Оинномаи он истифода бурда 
мешавад. 

50. Муассиса хизматрасонии иловагї, ба монанди омўзиши забонњои хориљї, 
гузаронидани машѓулиятњо оид ба хореография, варзиши мавзун (ритмика), 
инчунин, дигар намудњои хизматрасониро тибќи талаботи Стандарти давлатии 
тањсилоти томактабї ташкил менамояд. 

51. Манбаъњои иловагии маблаѓгузории муассисаи таълимии томактабии 
давлатї ба муассисаи ѓайридавлатї (хусусї) низ тааллуќ доранд. 

52. Раванд ва тартиби истифодаи маблаѓњои муассисаи таълимии томактабии 
ѓайридавлатї, ки аз манбаъњои манънашудаи ќонунгузории Љумњурии Тољикистон 
ташкил меёбанд, мутобиќи Оиннома ва дигар њуљљатњои таъсисии муассисаи дахлдор 
муайян карда мешаванд. 

53. Меъёрњои маблаѓгузории муассисаи таълимии томактабии ѓайридавлатї аз 
меъёрњои маблаѓгузории муассисаи таълимии томактабии давлатї кам буда 
наметавонанд. 

54. Муассиса њисоботи муњосибавї ва оморї тартиб дода, онро дар муњлатњои 
муайяншуда ба маќомоти дахлдор пешнињод мекунад. Шаклњои њисобот, нишона ва 
муњлати пешнињоди онњо тибќи ќонунгузории амалкунандаи Љумњурии  Тољикистон 
муайян карда мешавад. 

 
9.Идора ва роњбарї  ба  муассисаи таълимии томактабї 
55. Идоракунии муассиса мутобиќи ќонунгузории Љумњурии Тољикистон ва 

њуљљатњои таъсисии он амалї гардонида мешавад. Роњбарии умумии муассисаи 
таълимї Шўрои педагогї буда, роњбарии бевоситаи онро мудири муассисаи 
таълимии томактабї амалї менамояд. 

56. Муассисаи ѓайридавлатї (хусусї) њамчун ќисми таркибии системаи 
маорифи Љумњурии Тољикистон баробари муассисаи давлатї салоњият ва масъулият 
дорад. 

57. Роњбарони муассисаи тањсилоти давлатии томактабї мутобиќи тартиби 
муќарраршуда аз тарафи маќомоти ваколатдор ба вазифа таъин ва аз вазифа озод 
карда мешаванд. 



58. Назорати фаъолияти педагогии њамаи намудњои муассисањои томактабї 
новобаста ба мансубияташон аз тарафи маќоми ваколатдори давлатї дар соњаи 
маориф ва маќомоти мањалии идоракунии маориф ба роњ монда мешавад. 

59. Муассисаи таълимии томактабии ѓайридавлатї мутобиќи тартиботи 
муќаррарнамудаи ќонунгузории Љумњурии Тољикистон ва њуљљатњои таъсисии он 
идора карда мешавад. 

60. Идоракунии бевоситаи муассисаи таълимии томактабии ѓайридавлатиро 
муассиси он ё бо супориши он шўрои сарпарастон, ки муассис ташкил медињад, 
амалї менамояд. 

61. Мудирони муассисањои давлатию ѓайридавлатї дар бораи фаъолияти худ 
дар назди маќоме, ки онњоро таъсис додааст, масъул ва њисоботдињанда мебошанд. 

62. Маќомоти худидоракунии муассисаи таълимии давлатї (Шўрои педагогї, 
кумитањои сарпарастон ва падару модарон) тадбирњои зеринро амалї менамоянд: 

манфиатњои субъектњои раванди таълиму тарбияро ташаккул ва инъикос 
намуда, њифзи онњоро таъмин менамоянд; 

наќшаи молиявию хољагии муассисаи таълимии томактабиро муайян 
менамоянд; 

вазъи молиявию хољагии муассисаро  назорат мекунанд. 
63. Ба њайати Шўрои педагогї мудири кўдакистон, мушовир, мураббиён, 

раиси кумитаи падару модарон, њамшираи тиббї, роњбари мусиќї дохил мешаванд. 
 
10. Њуќуќ ва уњдадорињои субъектњои раванди тарбия ва таълим 
64. Субъектњои раванди тарбия ва таълим инњоянд: 
- тарбиягирандагон, мураббиён, дигар кормандони омўзгорї, падару модари 

(шахсони онњоро ивазкунанда) тарбиягирандагон, намояндагони ташкилоту 
муассиса, ассотсиатсия, фондњо, ташкилотњои љамъиятї, инчунин шањрвандони 
алоњида, ки дар фаъолияти муассисаи таълимии томактабї иштирок мекунанд.  

65. Тарбиягирандагони муассисаро муассис бо корманди тиб, солимгардонї ва 
дигар маводи эњтиёљоти аввалияи тиббї таъмин менамояд. 

66. Ба фаъолияти педагогї шахсоне машѓул шуда метавонанд, ки дорои 
тањсилоти миёнаи касбї, олии касбї буда, малакаи зарурии касбї ва сифатњои 
баланди ахлоќї бошанд. 

67. Кормандони омўзгории муассисаи таълимии томактабї бо маќсади 
таъмини босамари раванди тарбиявї-таълимї мустаќилона барномањои муаллифии 
альтернативиро интихоб ва мавриди истифода ќарор медињанд, воситањои 
њозиразамони тарбия, таълим ва нигоњдошти саломатии кўдаконро дар мавриди 
риоя намудани талаботњои Стандарти давлатии тањсилоти томактабї дар Љумњурии 
Тољикистон амалї менамоянд. 

68. Кормандони омўзгории муассисаи таълимии томактабї давра ба давра аз 
аттестатсия мегузаранд. Мувофиќи натиљаи аттестатсия ба вазифаи ишѓолкарда 
сазовор будани корманд дараљаи тахассусї ва сатњи он муайян карда мешавад. 

69. Кормандони соњаи омўзгорие, ки кирдори содирнамудаашон ба минбаъд 
давом додани фаъолияти педагогї мухолиф аст, ба вазифаашон номуносиб дониста 
мешаванд, ё худ омўзгороне, ки вазъи саломатиашон садди иљрои вазифањои 
омўзгорї мегардад, мутобиќи ќонунгузории Љумњурии Тољикистон аз кори педагогї 
озод карда мешаванд. 

70. Шахсоне, ки мувофиќи њукми суд ё нишондодњои тиббии тасдиќшуда ба 
фаъолияти омўзгорї машѓул шуданашон манъ карда шудааст, ба кори муассисаи 
таълимии  томактабї иљозат дода намешаванд. 

71. Мудири муассиса њуќуќу вазифањои зерин дорад: 
-истифодабарандаи маблаѓњо ба њисоб рафта, аз номи муассисаи таълимии 

томактабї бо дигар муассисаю ташкилот  ќарордод мебандад ва барои маќсаднок 
истифодабарии ин маблаѓњо љавобгар мебошад; 

дар доираи салоњияти худ фармон бароварда, љазо медињад; 



масъалаи интихоб намудан ва љобаљогузории кадрњоро њал намуда, њуќуќи ба 
кор ќабул ва аз вазифа озод намуданро тибќи Кодекси мењнати Љумњурии 
Тољикистон дорад, љадвали воњидњои кориро дар доираи маблаѓњои пешбинишуда 
тартиб медињад; 

барои бењтар намудани таълиму тарбияи кўдакон хизматрасонии иловагии 
таълимро ташкил менамояд; 

иљрои талаботи санитарї-гигиенї, зидди сўхтор ва дигар шартњоро оид ба 
њифзи њаёт ва саломатии кўдакон таъмин менамояд; 

мутобиќи тартиботи муќарраргардида аттестатсияи кормандонро ташкил 
намуда, њангоми љобаљогузории кадрњо ва тартиб додани љадвали воњидњои корї 
натиљаи аттестатсияро ба њисоб мегирад; 

дар асоси ќарори Шўрои педагогї барои ба амал баровардани љараёни тарбия 
ва таълим дар муассиса шароит фароњам меоварад. 

 72. Кормандони омўзгории муассиса  њуќуќу вазифањои зерин доранд: 
аз роњбари муассиса барои амалї гардонидани љараёни тарбия ва таълим 

шароити мусоидро талаб намояд; 
ба њавасмандгардонии маънавї барои комёбињо дар фаъолияти омўзгорї ва 

тарбияи насли наврас, мукофотонидан бо ордену медалњо, гирифтани  унвонњои 
фахрї пешнињод гардад; 

ташаббуси омўзгорї ва густариши таљрибаи пешќадами худ, интихоби озоди 
шакл, методу усулњои самарабахши тарбияю таълимро густариш дињад; 

иљрои барномањои таълиму тарбиявиро таъмин намояд; 
ба рушду инкишофи ќобилияти тарбиягирандагон мусоидат намуда, онњоро 

дар руњияи эњтиром нисбат ба падару модар, њамсолон, калонсолон, арзишњои 
фарњангию миллї, таърихї, расму оинњо, муњити зист ва рамзњои давлатии 
Љумњурии Тољикистон тарбия намоянд; 

одобу ахлоќи педагогиро риоя намуда, њуќуќ ва ќадру эътибори кўдакро 
эњтиром кунанд, кўдаконро аз аъмоли зўроварии љисмонию равонї њимоя намоянд, 
дар бобати пешгирии беморињои сирояткунанда, истеъмоли машрубот ва моддањои 
нашъаовар кор баранд. 

73. Падару модарон (шахсони онњоро ивазкунанда) њуќуќу вазифањои зерин 
доранд: 

барои фарзандонашон муассисањои таълимии томактабї ва шакли таълимро 
интихоб намоянд; 

дар кори маќомоти худидораи муассисањои таълимии томактабї иштирок 
намоянд; 

ба маќомоти давлатии идораи маориф ва худидораи муассисањои таълимии 
томактабї оид ба масъалањои тарбия ва таълими фарзандон мурољиат намоянд; 

манфиатњои ќонунии фарзандони худро вобаста ба тарбияю таълим дар 
маќомоти давлатї ва суд њимоя кунанд; 

барои сињатии љисмонї ва равонии кўдак пайваста ѓамхорї намуда, ўро ба 
мактаб омода ва барои инкишофи ќобилиятњои кўдак шароити зарурї муњайё 
созанд; 

њуќуќ ва шаъну шарафи фарзандонро њимоя намоянд; 
фарзандонро дар рўњияи башардўстї, мењнатдўстї, њисси накўкорї, рањмдилї, 

эњтироми ањли оила, забони модарї, адабиёту таърих ва анъанањои миллии 
фарњангии халќи худ, эњтироми арзишњои миллї ва фарњангии дигар халќњо тарбия 
намоянд; 

ба фарзандон барои гирифтани тарбияю таълим дар муассисаи таълимии 
томактабї мусоидат намуда, дар хона шароити мусоид муњайё созанд. 

 
11.Таъсис, фаъолият ва барњамдињии Маркази инкишофи кўдак 



74. Маркази инкишофи кўдак  бо ташаббуси муассис ва бо дастгирии 
маќомоти мањалии њокимияти давлатї, маќомоти мањалии идораи маориф ва дар 
мувофиќа бо маќомоти молия ташкил карда мешавад. 

75. Муассиси Маркази инкишофи кўдак маќомоти ваколатдори давлатї дар 
соњаи маориф, маќомоти мањаллии њокимияти давлатї,  маќомоти мањаллии идораи 
маориф, иттиҳодияҳои чамъиятї, шахсони њуќуќї, шахсони воќеї, аз љумла шахсони 
воќеї ва њуќуќии хориљї, кумитаи падару модарон, ташкилотњои љамъиятї, 
ташкилотњо ва муассисањои таълимї буда метавонанд.  

76. Маркази инкишофи кўдак метавонад, њамчун шахси њуќуќии алоњида, ё 
њамчун сохтори муассисањои таълимї ташкил карда шавад. Маркази инкишофи 
кўдакон, ки дар назди муассисањои таълимї ташкил карда мешаванд, дорои маќоми 
шахси њуќуќї набуда, ќисми таркибии муассисаи таълимї  ба њисоб мераванд. 

77. Маркази инкишофи кўдак вобаста ба шакли ташкилшавї ва 
моликияташон метавонанд шаклњои зерин дошта бошанд:  

-Маркази  инкишофи кўдакон; 
-Маркази хусусии (ѓайридавлатии) инкишофи кўдакон. 
 78. Маркази инкишофи кўдак њамчун шахси њуќуќии алоњида, аз љониби  

маќомотњои гуногуни  њокимияти давлатї ташкил карда мешаванд ва шакли 
моликияташон давлатї мебошад. Таъсис ва ташкили фаъолияти онњо тибќи 
ќонунгузории Љумњурии Тољикистон сурат мегирад. 

79. Дар сурати мављуд набудани пояи моддї-техникї, хусусан синфхонањо дар 
муассисањои таълимї, Маркази инкишофи кўдак дар биноњои алоњида, яъне   берун 
аз муассисањои таълимї метавонанд ташкил карда шаванд. Назорату идоракунии 
Марказ ба роњбарияти яке аз муассисаи таълимї вогузор карда шавад.  

80. Маркази инкишофи кўдак њамчун ќисми таркибии муассисаи таълимї дар 
мањаллањое, ки талабот ба тањсилоти томактабї аст ё муассисаи таълимии томактабї 
мављуд нест, ташкил карда мешаванд. 

81. Муассисањои таълимие, ки дар назди онњо Маркази инкишофи кўдак 
ташкил карда шудаанд, вазифадоранд дар доираи имконият ва  маблаѓњои 
сарфагардидаашон як синфхонаро барои тањсилоти томактабї људо намоянду онро 
бо  барќ (рушної), гармї, њолати хуби санитарию гигиенї аз рўи имкониятњои 
молиявии мављуда, таъмин намоянд. 

82. Ташкили Маркази инкишофи кўдак дар назди муассисањои таълимї набояд 
бар хилофи фаъолияти оинномавии онњо сурат бигирад.  

83.Маркази инкишофи кўдак барномаи тањсилоти томактабиро амалї 
менамояд ва дар он гурўњњои зерини таълимї ташкил карда шаванд: 

-гурўњи тањсилоти томактабї аз њисоби кўдакони 3- 6 (7) сола; 
-гурўњи тайёрї ба мактаб аз њисоби кўдакони 6-7 сола.  
-гурўњи инкишофи љисмонї; 
-мањфилњои оилавї вобаста ба манфиатњо; 
-лекотека яъне гурўњ барои кўдакони имконияташон мањдуд, ки ба кўмакњои 

педагогию-психологї ва тиббию иљтимої ниёз доранд; 
-гурўњњои мавсимї; 
-гурўњи инкишоф вобаста ба майлу раѓбат ва манфиатњо (эстетикї, љисмонї, 

техникї, фарњангї ва ѓайра). 
84. Забони таълиму тарбия дар Маркази инкишофи кўдак тибќи ќонунгузории 

амалкунандаи Љумњурии Тољикистон ба роњ монда мешавад.               
85. Маркази инкишофи кўдак љињати иљрои вазифањои бар зиммадоштааш дар 

роњи инкишоф, таълиму тарбияи кўдакон  њуќуќ дорад, ки мустаќилона бо 
муассисаву ташкилотњо, лоињањои байналхалќї, ташкилотњои илмї-истењсолї, 
њомиёну сарпарасторон ва маблаѓгузорон робитањои мутаќобилан судманд барќарор  
намояд. 



86. Маќомоти иљроияи мањаллии њокимияти давлатї метавонанд дар миќёси 
як ноњия Маркази инкишофи кўдаконро муттањид намоянд ва тибќи ќонунгузории 
Љумњурии Тољикистон идоракунию маблаѓгузории онњоро  ба роњ монанд.  

87. Маркази инкишофи кўдак  бо ќарори суд ва  ё тасмими муасиссон тибќи 
ќонунгузории Љумњурии Тољикистон барњам дода мешавад. Барњамдињии Маркази 
инкишофи кўдакон, ки дар назди муассисаи таълимї ташкил шудааст, дар мувофиќа 
бо маќомоти мањалии идораи маориф сурат мегирад. 

 
12. Роњбарї ва идоракунии Маркази инкишофи кўдак 
88. Роњбарї ва идоракунии Маркази инкишофи кўдак дар асоси Низомномаи 

мазкур, инчунин  Оинномаи муассисањои таълимї, ки Маркази инкишофи кўдак дар 
назди онњо ташкил шудаанд, сурат мегирад. 

89.Роњбарии бевоситаи Маркази  инкишофи кўдаконро директори муасиссаи 
таълимие, ки дар назди он Марказ ташкил карда шудааст, ба уњда дорад.  

90. Роњбарият ва омўзгор-мураббиёни Маркази инкишофи кўдак  
вазифадоранд: 

-ба падару модарон ва (шахсони онњоро ивазкунанда) оиди таълиму тарбияи 
томактабии кўдакон тавсияњои методї дињанд; 

-њифзи саломатии кўдакон, зиндагии онњо ва шароитњои гирифтани таълиму 
тарбияи томактабии кўдаконро дар Маркази инкишофи кўдак таъмин намоянд; 

-њар сол то 15 июни соли љорї ба  маќомоти болої оид ба  ташкилу фаъолияти 
Маркази инкишофи кўдак њисобот пешнињод намоянд; 

-истифодаи усулњои таълим, иљрои барнома, наќшаю чорабинињо ва ташкили 
љараёни таълиму тарбияро дар Маркази инкишофи кўдак назорат намоянд.   

91. Роњбари Маркази хусусї (ѓайридавлатии) ва марказњои давлатиеро, ки 
њамчун шахси њуќуќї ташкил карда шудаанд, муассис таъин менамояд ва дар 
оинномаи Марказ њуќуќу вазифањо, инчунин сохтори идоракунии онро нишон 
медињад. 

 
 
13. Тартиби ќабул ба Маркази инкишофи кўдак 
92. Ба Маркази инкишофи кўдакон, кўдакони аз 4 то 6 (7) сола новобаста аз 

миллату нажод, халќиятњо ва мансубият ба аќалиятњои миллию динї ќабул карда 
мешаванд.  

93. Ќабули кўдакон ба Марказ аз љониби директори муассисаи таълимие, ки 
дар назди он  Маркази инкишофи кўдак ташкил карда шудааст, таъсис дода 
мешавад. 

94. Њангоми ќабул ба Маркази инкишофи кўдак ташкили имтињонњои махсус 
ва гузаронидани  озмунњо  манъ аст.  

95. Ќабули кўдакон ба Маркази инкишофи кўдак тавассути фармоиши 
роњбари муассисаи таълимї дар сурати мављуд будани њуљљатњои зерин ба расмият 
дароварда мешавад: 

-аризаи падару модарон  ё (шахсони онњоро ивазкунанда); 
-маълумотномаи тиббї оиди вазъи саломатии кўдак; 
-нусхаи њуљљати тасдиќкунандаи шахсияти падару модар ё шахсони онро 

ивазкунанда; 
-нусхаи шањодатномаи таваллуди кўдак.  
96. Њангоми ќабули кўдакон ба Маркази инкишофи кўдак роњбарияти 

муассисаи таълимї вазифадоранд, ки падару модар (шахсони онњоро ивазкунанда) 
бо Оинномаи муассисаи таълимї, барномаи таълимї, шароити таълиму тарбия ва 
њуљљатњои танзимкунандаи љараёни таълиму тарбия шинос намоянд.  

97. Муносибати байни Марказ ва падару модар (шахсони онњоро ивазкунанда) 
дар асоси шартномаи тарафайн танзим карда мешаванд. Шартномаи мазкур аз 
љониби роњбарияти муассиса мустаќилона тартиб дода мешавад.  



98. Кўдакони имконияти љисмонї ва равонияшон мањдуд дар  Маркази 
инкишофи кўдакон, дар сурати пешнињод шудани маълумотномаи тиббї бе 
мамоният ќабул карда мешаванд ва ба таълиму тарбия фаро гирифта мешаванд.  

99. Хориљ намудани кўдак аз Маркази инкишофи кўдак танњо дар асоси 
аризаи падару модар  ё маълумотномаи тиббї оиди мањдуд будани саломатии  кўдак, 
ки таълим гирифати ў манъ аст, мумкин аст.  

 
14. Њуљљатнигории Маркази инкишофи кўдак    
100. Ба номгўи њуљљатњои зарурии Маркази инкишофи кўдак инњо дохил 

мешаванд: 
-иљозатномаи маќомоти мањаллии идораи маориф  оиди ташкили Маркази 

инкишофи кўдак дар назди муассисаи тахсилоти умумї; 
-ќарори маљлиси якљояи падару модарон, сарпарастон ва шўрои муассисаи 

таълимї; 
-ќарори шўрои муассисаи таълимї; 
-фармоиши  роњбари муассисаи таълимї оид ба  ташкили Маркази инкишофи 

кўдакон; 
-шартнома бо падару модар  ё (шахсони онњоро ивазкунанда); 
-фармоиш оид ба  ќабули кўдакон ба марказ; 
-тарификатсияи омўзгорон  (мураббиёни) марказ; 
-њуљљатњои муњосибавї мувофиќи ќонунгузории Љумњурии Тољикистон 
-фармоиш дар бораи ба вазифа таъин кардани омўзгор (мураббии) марказ   
-сметаи даромад ва харољот; 
-барномаи таълимї-тарбиявї; 
-љадвали машѓулиятњо; 
-дафтари иштирок дар машѓулиятњо; 
-аризаи падару модар  ё (шахсони онњоро ивазкунанда); 
-маълумотномаи тиббї оид ба вазъи саломатии кўдак; 
-нусхаи њуљљати тасдиќкунандаи шахсияти падару модар ё шахсони онњоро 

ивазкунанда; 
-нусхаи шањодатномаи таваллуди кўдак.  
 
15. Ташкили љараёни таълиму тарбия дар Маркази инкишофи  
      кўдак 
101. Ташкили раванди таълиму тарбия дар Маркази инкишофи кўдак ин ба 

вуљуд овардани шароит барои инкишофи фаъолиятњои гуногуни кўдакон вобаста ба 
имкониятњо, талабот, шавќ ва раѓбаташон мебошад. Љараёни таълиму тарбия дар 
Маркази инкишофи кўдак вобаста ба имкониятњо, талабот, шавќ ва раѓбати кўдакон 
ташкил шуда шароит фароњам оварда мешавад, то ки дар кўдакон муносибатњои 
мусбї ба тањсилу мактаб, дарку аз худ намудан ташаккул ёбад.  

102. Ташкили раванди таълиму тарбия дар Маркази инкишофи кўдак дар 
асоси талаботи ќонунгузории љорї, Стандарти давлатии тањсилоти томактабї, 
Стандарти инкишоф ва омўзиши барваќтии кўдакон ва Оинномаи муассисаи 
таълимї сурат мегирад. 

103. Таълим дар Маркази инкишофи кўдак дар асоси барномањое сурат 
мегирад, ки онњоро  мушовараи Вазорати маориф ва илми Љумњурии Тољикистон 
барои шаклњои алтернативии тањсилоти томактабї тасдиќ намудааст ва ба 
Стандарти давлатии тањсилоти томактабї ва Стандарти инкишоф ва омўзиши 
барваќтии кўдак мувофиќат менамоянд. 

104. Маркази инкишофи кўдак дар интихоби усулњои нави таълиму тарбия 
барои ташаккулу такмили дастовардњои тарбиягирандагон  (кўдакон) дар доираи 
талаботи стандарти давлатї мустаќил мебошад. 



105. Таъминоти методии Маркази инкишофи кўдак аз љониби маќоми 
ваколатдори давлатї дар соњаи маориф, ташкилот ва сохторњои  он, хусусан 
маќомоти мањалии идораи маориф ба амал бароварда мешавад. 

106. Маркази инкишофи кўдак метавонад бо дарназардошти имкониятњои 
кадрї, техникї ва моддии худ дар мувофиќа бо маќомоти маориф ва молия  якчанд  
гурўњњои гуногунмазмун ташкил намояд.  

107. Ба кўдаконе, ки дар Маркази инкишофи кўдак тањсил менамоянд, иљрои 
вазифаи хонагї  супорида намешавад. 

108.Њангоми кор бо кўдакон шаклњои фардї, гуруњї ва зергурўњии ташкили 
таълим истифода карда мешаванд. 

109. Бо маќсади ташкили љараёни таълиму тарбия дар Маркази инкишофи 
кўдак роњбарияти муассисањои таълимї вазифадор њастанд тамоми шароитњои 
санитарию гигенї, зиддисўхторї, зиддиэпидемиологї ва равонию педагогииро 
таъмин намоянд. 

110. Муњлати тањсил дар Маркази инкишофи кўдак аз моњи сентябр то моњи 
июн буда, дар фасли тобистон кўдакон ба таътил мебароянд.  

 

 

 
 


